
Ndaa cati seɗɗa nder yimre nde Dembo Ɓii Juuti yusɓi wi’eteende: 
YIMRE NEEMAAJI 

 
1.1​ Allah ngettaymi neeminayɗo he jemma,​  
2.​ Allah ngettaymi neeminayɗo nyalawma, 
3.​ Allah ngettaymi tagɗo neemaaji ɗunma, 
4.​ Allah ngettaymi mo”djuɗo tagɗo neema, 
5.​ Rokkikaa maccungel mu'um ngam karaama 
 
2.1​ Allah umri salaatu dow bajjo mbaale, 
2.​ Eahe waɗgo salaatu dow maako nyalle,​  
3.​ Allah dumnoy salaatu yawtoyɗo limle, 
4.​ Allah dumnoy salaatu dow ɓurɗo tagle, 
5.​ Aalo'en bee sahaabo'en mawɓe himma. 
 
3.1​ Kuccitee eehe goonga lunce he fewre, 
2.​ Kuccitee eehe diina duncayɗo nyiɓre, 
3.​ Keetindee ɗum nufiimi yusɓoygo yimre, 
4.​ Keetinde yimre ngam nonon lafzu mayre, 
5.​ Waazuyeeji nde fuɗɗiraa nanɗi faama. 
 
4.1​ Taska maynaaɓe eehe balɗeeji maaɗa, 
2.​ Taska rusɓaare njusɓidaa duuɓi maaɗa, 
3.​ Taska waftuuji ngeebiɗaa diina maaɗa, 
4.​ Taska lafzuuuji ciftoraa gedde madɗa, 
5.​ Koo a ummooma tuuboya ɗum nafoyma. 

 
5.1​ Awre maaɗa  nde aawataa eehe jemma, 
2.​ Awre maaɗa nde aawataa nder nyalawma, 
3.​ Accu aawoygo kalluɗum ɗum haɗaama, 
4.​ Aawu mboodeengi ngam keɓaa dum fudanma, 
5.​ Awɗo halleende fu woni wonnoraama 

